
  

ᐱᕙᓪᓕᐊᔪᖅ ᑐᓴᕋᑦᓴᖅ                                                                                      

ᓄᐃᑕᐅᑦᓴᐅᑎᒋᒋᐊᓕᒃ 

ᑰᕕᑦ-19: ᐊᑐᕐᑕᐅᑕᐃᓕᒋᐊᓖᑦ ᓄᑖᑦ ᓄᓇᕕᐅᑉ ᒥᕝᕕᖏᓐᓂ 

ᑰᒃᔪᐊᖅ, ᐆᒃᑑᐱᕆ 20, 2021–ᑰᕕᑦ-19 ᐊᐃᑦᑐᑑᑕᐅᓚᐅᕐᓂᖓ ᐱᑦᔪᑎᒋᓗᒍ, ᓄᓇᕕᒻᒥ ᒥᕝᕕᓕᒫᑦ ᖃᖓᑦᑕᔫᒥᒃ ᐊᑐᕐᑐᓄᑦ 

ᐱᓇᓱᑦᑎᓄᓪᓗ ᐱᒍᓐᓇᐅᑎᓕᓐᓄᑦ ᑭᓯᐊᓂ ᐊᑐᕐᑕᐅᖃᑦᑕᓚᖓᓯᔪᑦ.  ᐊᓯᓕᒫᖏᑦ ᐅᑕᕐᕿᕕᐅᑉ ᓯᓚᑖᓂ ᐅᑕᕐᕿᒋᐊᖃᖃᑦᑕᓚᖓᓯᔪᑦ.  

ᓄᑖᑦ ᐃᓂᕐᑎᕆᐅᑏᑦ ᐊᑐᓚᖓᔪᑦ ᑐᓴᕋᑦᓴᐃᑦ ᐊᓯᖏᑦ ᓄᐃᑕᐅᓚᐅᕐᑎᓇᒋᑦ. 

ᖃᖓᑦᑕᔫᒥᒃ ᐊᑐᕐᑐᑦ ᐱᓱᕋᔭᒍᓐᓇᓚᖓᔪᑦ ᒥᕝᕕᐅᑉ ᐅᑕᕐᕿᕕᖓᓂ ᐊᐅᓪᓚᓇᕐᓯᓕᕐᐸᑦ ᑭᓯᐊᓂ ᐊᒻᒪᓗ/ᐅᕝᕙᓘᓐᓃᑦ ᑎᑭᕋᑖᕐᓂᒥᓂ.  ᖃᖓᑦᑕᔫᒥᒃ 

ᐊᑐᕐᑐᑦ ᑎᓕᐅᕐᑕᐅᖃᑦᑕᓚᖓᕗᑦ ᐊᑯᓂᐅᓗᐊᕐᑐᖅ ᒥᕝᕕᐅᑉ ᐅᑕᕐᕿᕕᖓᓃᑯᑖᖁᔭᐅᒍᓐᓇᐃᓗᑎᒃ. 

ᐃᓄᓕᒫᑦ ᒥᕝᕕᐅᑉ ᐅᑕᕐᕿᕕᖓᓃᓐᓂᒥᓂ ᖃᓂᑕᕇᑦᑕᐃᓕᒋᐊᓖᑦ, 2ᒦᑖᓐᓂᒃ ᖃᓂᖕᖏᑕᕇᓪᓗᑎᒃ.  ᓂᐅᕐᖃᕇᒃᑯᓯᔭᐃᓐᓇᓕᒫᕐᓗᑎᓪᓗ.  

ᖃᖓᑦᑕᔫᒥᒃ ᐊᑐᕐᑐᑦ ᐊᒻᒪᓗ ᐱᓇᓱᑦᑏᑦ ᐱᒍᓐᓇᐅᑎᓖᑦ ᐃᕐᕈᑐᐃᓐᓇᓕᒫᖁᔭᐃᑦ.  

ᑕᕐᕋᒥ ᓄᓇᓖᑦ ᓱᕐᕋᑕᐅᓗᐊᖕᖑᐊᑐᑦ ᐊᐃᑦᑐᑑᑎᐅᓂᐅᓚᐅᕐᑐᒧᑦ - ᓴᓪᓗᐃᑦ, ᑲᖏᕐᓱᒃ, ᐃᕗᔨᕕᒃ ᐊᒻᒪᓗ ᐃᓄᒃᔪᐊᒃ - ᒥᕝᕕᒥ ᐃᓂᕐᑎᕆᐅᑏᑦ 

ᐃᓚᖏᑦ ᑭᓯᐊᓂ ᐊᑐᑐᐃᓐᓇᕆᐊᓖᑦ ᑕᐃᒃᑯᓄᖓᑐᐊᖅ ᓄᓇᓕᓐᓄᑦ.  ᓴᓪᓗᐃᓗ ᑲᖏᕐᓲᓗ ᓄᓇᓕᖏᒃ  ᐅᒃᑯᐊᑕᐅᒪᕘᒃ ᐊᒻᒪᓗ ᖃᖓᑦᑕᔫᑦ 

ᐊᑐᓪᓗᑐᕆᒋᐊᓖᑦ ᑭᓯᐊᓂ ᑕᐃᑯᖕᖓᕈᓐᓇᓱᑎᒃ.  ᖃᖓᑦᑕᔫᑉ ᐊᐅᓚᓂᖏᑦ ᐃᕗᔨᕕᒻᒥ ᑲᔪᓯᑎᑕᐅᒋᐊᓪᓚᓯᒪᓕᕐᖁᑦ ᑭᓯᐊᓂ ᐊᑐᓪᓗᑐᕆᐊᓖᑦ 

ᐊᐅᓪᓚᑲᑕᓐᓃᑦ ᐱᒍᓐᓇᑎᑕᐅᕗᑦ.  ᐃᓄᒃᔪᐊᒥ ᖃᓄᐃᓕᖓᓂᖓ ᑕᐃᒫᑦᓴᐃᓈᕐᖁᖅ ᐃᑉᐱᒋᔭᐅᑦᓯᐊᖏᓐᓇᓱᓂᓗ. 

ᓄᓇᓕᓕᒫᑦ ᓄᓇᕕᒻᒥ ᖃᐅᔨᑎᑕᐅᓯᒪᓕᕐᖁᑦ ᐅᓗᕆᐊᓇᕐᓂᕆᒐᔭᕐᑕᖏᓐᓂᒃ ᓄᐃᑐᐃᓐᓇᕆᐊᓕᓐᓂᒃ ᐊᐃᑦᑐᑑᑎᐅᓂᐅᓚᐅᕐᑐᖅ ᐱᑦᔪᑎᒋᓗᒍ.  

ᐅᐃᒪᓇᕐᑐᓕᕆᔩᑦ ᓄᓇᓕᓐᓂ ᐋᕐᕿᓱᕐᑕᐅᒪᔪᕕᓃᑦ ᓄᓇᕐᔪᐊᓕᒫᒥ ᖃᓂᒫᒻᓇᖅ ᐱᒋᐊᕐᑎᓗᒍ ᐊᑐᓕᕐᑎᑕᐅᒋᐊᓪᓚᓯᒪᓕᕐᖁᑦ.  ᑲᑎᕕᒃ ᓄᓇᓕᓕᒫᑦ 

ᑲᕙᒪᖓ ᑖᑦᓱᒥᖓ ᐱᓂᐊᕐᓂᒥᒃ ᐱᒻᒪᕆᐅᑎᑦᓯᓚᕆᒃᑯᖅ ᓄᓇᓕᓕᒫᓪᓗ ᐊᑐᐃᓐᓇᐅᓯᐊᕋᓗᐊᕐᒪᖔᑕ  ᐃᑉᐱᒍᓱᑦᓱᓂ ᑰᕕᑦ-19 ᖁᐱᕐᕈᐊᕈᓯᖓ 

ᐃᕐᐸᑎᕆᐊᓪᓯᓐᓂᐸᑦ ᑲᒪᒍᓐᓇᕋᔭᕐᒪᖔᑕ. 

ᒫᓐᓇᐅᓂᖓᓂ, ᑫᐋᔩ ᓄᓇᓕᒻᒥᐅᑕᓕᒫᓂᒃ 12ᓂᒃ ᐅᖓᑖᓄᒻᓗ ᐅᑭᐅᓕᓐᓂᒃ ᑲᐳᕐᑕᐅᖁᔨᓪᓚᕆᒃᑯᒃ ᑰᕕᑦᑖᕐᑕᐃᓕᒍᑎᒧᑦ.  ᐋᓐᓂᐊᓯᐅᑎ 

ᐊᑐᐃᓐᓇᐅᓯᐊᕐᖁᖅ ᐱᑕᖃᕐᓱᓂᓗ ᓄᓇᓕᐅᑉ ᐋᓐᓂᐊᕕᐊᐱᖓᓂ.  ᑲᐳᕐᑕᐅᓃᑦ ᐱᐅᓂᕐᐸᐅᕗᑦ ᖁᐱᕐᕈᐊᕈᓯᕐᒥᒃ ᐃᕐᐸᑎᑦᓯᑕᐃᓕᓂᕐᒧᑦ.  

ᓴᐳᒻᒥᖁᓪᓗᓯ ᐃᓄᑐᖃᕐᓂᒃ, ᓇᓪᓂᒋᔭᑦᓯᓂᒃ, ᐃᓚᓯᓐᓂᒃ ᐊᒻᒪᓗ ᐱᖃᑎᓯᓐᓂᒃ, ᓄᓇᕕᒻᒥᐅᑦ ᑲᐳᕐᑕᐅᒋᐊᓖᑦ.  

ᑫᐋᔩᑉ ᐃᓄᓕᒫᑦ ᐊᑦᑕᓇᕐᑐᒦᑦᑎᑕᐅᑦᑕᐃᓕᖏᑦᑕ ᐱᓇᓱᕝᕕᖓ ᐃᑉᐱᒍᓱᑦᓯᐊᖁᖅ ᖁᐱᕐᕈᐊᕈᓯᐅᑉ ᐃᕐᐸᐸᓪᓕᐊᓂᖓᓂᒃ ᐊᒻᒪᓗ ᓄᓇᓕᓐᓂᒃ 

ᑐᓴᐅᒪᑎᑦᓯᖏᓐᓇᓕᒫᓚᖓᑦᓱᓂ ᐱᓂᐊᕐᓂᐅᑉ ᐱᕙᓪᓕᐊᓂᖓᓂᒃ.   

ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᐃᓅᖃᑎᒌᓅᓕᖓᑦᓱᓂ ᐊᑦᔨᒌᑦᑎᓯᑦᓯᐊᓱᓂ ᐃᓄᓕᒫᓂᒃ ᑎᒥᐅᔫᕗᖅ ᓄᐃᑕᕕᓂᖅ 1978ᒥ, ᔭᐃᒥᔅ ᐸᐃᓗ 

ᑯᐸᐃᓪᓗ ᑖᕐᕋᖓᓂ ᐊᖏᖃᑎᒌᒍᑎᖓᑕ ᐊᑖᓂ.  ᑎᒥᐅᔪᖅ ᑲᒪᒋᔭᖃᕐᖁᖅ ᑯᐸᐃᒃ ᑕᕐᕋᖓᑕ ᐃᓘᓐᓇᓕᒫᑲᓴᖓᓂᒃ 55 ᖁᓛᓂ ᐃᓂᓂ 

ᓄᓇᓕᓕᕆᓂᕐᒥ, ᐃᖏᕐᕋᐅᑎᓕᕆᓂᕐᒥ, ᐊᕙᑎᓕᕆᓂᕐᑎᒃ,  ᐳᓖᓯᓂᕆᓂᕐᒥᒃ, ᐱᓇᓱᒐᓕᕆᓂᕐᒥᒃ, ᐃᓕᓐᓂᐊᓂᕐᒥᒃ, ᑮᓇᐅᔭᓕᕆᓂᕐᒥᒃ, 

ᐸᐃᕆᑦᓯᕕᓕᕆᓂᕐᒥᒃ, ᐱᑦᓴᓂᒃ ᓄᓇᐅᓯᓕᕆᓂᕐᒥᒃ, ᓄᓇᐅᑉ ᐊᑐᕐᑕᐅᓂᖓᑕ ᐸᕐᓇᑕᐅᓂᖓᓂᒃ, ᐃᓄᓐᓂᒃ ᐊᑦᑕᓇᖕᖏᑐᒦᑎᑦᓯᓂᕐᒥᒃ ᐊᒻᒪᓗ 

ᒪᑭᑕᒐᓱᐊᕐᓂᒧᑦ ᐱᕙᓪᓕᐊᓂᕐᒥ. 

 

 
 


